
КОМИ РЕСПУБЛИКАСА ОЛАНПОДУВ ЁРД

КОМИ РЕСПУБЛИКАСА ОЛАНПОДУВ ЁРДЛÖН

КЫВКÖРТÖД

Гражданин В.П. Соколовлысь норасьöмсö видлалöмын öткажитöм йылысь

Сыктывкар                                                                       2007 вося декабр 13 лун      

Коми Республикаса Оланподув Ёрд, кöнi вöліны ёрдысьяснас – А. В. Проскуров, П.Ф. Пунегов, С.Г. Толстов, 

восьса ёрд заседание вылын гражданин В.П. Соколовлысь  норасьöмсö видлалöм бöрын

пасйис:

1. В.П. Соколов шыöдчис Коми Республикаса Оланподув Ёрдö норасьöмöн сы кузя, мый «Коми Республикаса олысьяслы социальнöй отсöг йылысь» Коми Республикаса Оланпас збыльмöдöм кузя мераяс йылысь» Коми Республикаса Правительстволöн 2004 во декабр 31 лунся 280 №-а шуöмыс оз лöсяв оланподувлы, сы вöсна мый сэні урчитöма олан жыр плöщадьлöн социальнöй нормалысь региональнöй стандартсö öткöн олысь гражданин вылö став олан плöщадьысь 33 квадратнöй метр, мыйöн вöдитчöны олан жырйысь мынтысьöм кузя социальнöй отсöг сетігöн, кыдзи артыштöма «Коми Республикаса олысьяслы социальнöй отсöг йылысь» Коми Республикаса 2004 во ноябр 12 лунся 55-РЗ №-а Оланпасöн.
Шыöдчысьлöн видзöдлас серти, олан жырйысь мынтысьöм кузя социальнöй отсöг сетігöн колö подуласьны олан жырса нормативнöй плöщадьлöн региональнöй стандарт вылö, мыйöн вöдитчöны олан жырйысь да коммунальнöй услугаясысь мынтысьöм вылö (öткöн олысь гражданин вылö –  став олан жыр плöщадьысь 49,5 квадратнöй метр) субсидияяс арталігöн, кыдзи индöма "Олан жырса нормативнöй плöщадьлöн региональнöй стандарт йылысь, мый серти арталöны олан жырйысь да коммунальнöй услугаясысь мынтысьöм вылö субсидияяс" Коми Республикаса 2005 во июнь 28 лунся 54-РЗ №-а Оланпаслöн 2 статьяöн.
Кыдзи петкöдчö сетöм материалъясысь, общöй юрисдикцияа ёрдлöн кывкöртöдъясысь, олан жырйысь мынтысьöм кузя 2005 во июнь 28 лунся 54-РЗ №-а вылынджык индöм Коми Республикаса Оланпасöн урчитöм социальнöй отсöг сетöм дырйи олан жырса нормативнöй плöщадьлöн региональнöй стандарт вылö подуласьны коланлун йылысь В.П. Соколовлысь доводъяссö шуöма подулавтöмöн.
"Коми Республикаса Оланподув Ёрд йылысь" Коми Республикаса Оланпаслöн 32 статьяса мöд юкöн серти Коми Республикаса Оланподув Ёрдлысь делö видлалöм вылö подулöн лоö гöгöрвотöмлун, лöсялö-ö  Коми Республикаса Оланподувлы шыöдчысьöн венö вайöдöм нормаыс.
Збыль вылас, шыöдчысь сувтöдö Коми Республикаса Оланподув Ёрд водзö мог прöверитны, правильнö-ö  бöрйöма правовöй нормаяс да эм-ö позянлун вöдитчыны наöн торъя делö видлалігöн.
Но торъя делöын лöсялана норма бöрйöм йылысь юалöмыс  йитчöма збыль обстоятельствояс урчитöмкöд да видлалöмкöд да лоö öтувъя юрисдикцияа ёрдъяслöн компетенцияöн.

"Коми Республикаса Оланподув Ёрд йылысь" Коми Республикаса Оланпаслöн 3 статьяса мöд, коймöд юкöнъяс серти Коми Республикаса Оланподув Ёрд видлалö сöмын право кузя юалöмъяс да оланподув ёрдын делöяс видлалігöн оз босьтчы индыны да видлавны стöч обстоятельствояс, кор тайö пырö  мукöд ёрдлöн либö мукöд органлöн компетенцияö. Öтувъя юрисдикцияа ёрдъясöн петкöдöм решениеяслысь оланпаслы лöсялöмсö да подулалöмсö прöверитöмыс вöчсьö вылыс тшупöда ёрд инстанцияясöн да тайö оз пыр Коми Республикаса Оланподув Ёрдлöн полномочиеö, кыдзи индöма Коми Республикаса Оланподувлöн 96 статьяын да "Коми Республикаса Оланподув Ёрд йылысь" Коми Республикаса Оланпаслöн 3 статьяын.
Татшöм ногöн, сы вöсна мый юалöмын, лöсялöны-оз венö вайöдöм нормаясыс Коми Республикаса Оланподувлы, стöчмöдтöмлуныс абу, В.П. Соколовлöн норасьöмыс оз вермы лоны позянаöн да оз примитсьы Коми Республикаса Оланподув Ёрдöн видлалöм вылö.
Вылынджык висьталöм вылö, "Коми Республикаса Оланподув Ёрд йылысь" Коми Республикаса Оланпаслöн 39 статьяса медводдза юкöнлöн 2 пункт, 66 статьяса мöд юкöн, 72, 73 статьяяс вылö подуласьöмöн, Коми Республикаса Оланподув Ёрд 

шуис:

1. Гражданин В.П. Соколовлысь норасьöмсö видлалöмын öткажитны, сы вöсна мый оз лöсяв "Коми Республикаса Оланподув Ёрд йылысь" Коми Республикаса Оланпаслöн корöмъяслы.
2. Коми Республикаса Оланподувлöн Кывкöртöдыс тайö норасьöм кузя лоö  бöръяöн, оз обжалуйтсьы, вынсялö пыр жö сiйöс юöртöм бöрын.

3. Тайö Кывкöртöдсö колö йöзöдны "Коми Республикаса государственнöй власьт органъяслöн индöд-тшöктöмъяс" журналын да "Республика" газетын.

Коми Республикаса Оланподув Ёрд

Комиöдіс   Афанасьева Е.Е.

3 636 пас

